
চেনা দায়।
১৫




 আমি। আচ্ছা, কি বলিতে চাহ, বল; আমি সমস্ত কথাই সবিশেষ মনোযোগের সহিত শ্রবণ করিতেছি।

 বছিরুদ্দিন। এই চুরি যে কাহার দ্বারা হইয়াছে, তাহা আমি জানিতে পারি নাই; কিন্তু অপহৃত অলঙ্কারগুলি কাহার নিকট আছে, তাহা আমি অবগত হইতে পারিয়াছি।

 আমি। তাহা হইলে কিছু লাভের সম্ভাবনা আছে সত্য। সেই গহনাগুলি যাহার নিকট আছে, তাহাকে অপহৃত অলঙ্কারগুলির সহিত পুলিসের হস্তে ধরাইয়া দিতে পারিলে, বোধ হয়, সরকার হইতে ও ফরিয়াদীর নিকট হইতে পারিতোষিক পাওয়ার বেশ সম্ভাবনা আছে।

 বছিরুদ্দিন। আপনি যাহা কহিলেন, তাহা সত্য। আপনার প্রস্তাবিতরূপ কার্য্য করিয়া, সময় সময় অনেকেই পারিতোষিক পাইয়া থাকেন সত্য; কিন্তু তাহার সংখ্যা অতি অল্প। আমি যে বিষয়ের প্রস্তাব করিতেছি, তাহা যদি আমরা সম্পন্ন করিতে পারি, তাহা হইলে আমাদিগের লাভের সংখ্যা ইহা অপেক্ষা অনেক অধিক।

 আমি। তুমি কিরূপ প্রস্তাব করিতেছ?

 বছিরুদ্দিন। আমি যে ঠিক প্রস্তাব করিতেছি, তাহা নহে। আপনাকে সম্পূর্ণরূপে বিশ্বাস করি বলিয়া, আমি যাহা কিছু জানিতে পারিয়াছি, তাহাই আপনাকে বলিতে আসিয়াছি। আমার সমস্ত কথা শুনিয়া, আপনি যেরূপ কহিবেন, আমি সেইরূপ কার্য্য করিব।

 আমি। আচ্ছা, বল; তোমার সমস্ত কথা অগ্রেই শোনা যাউক।

		 এই পাতা শেষ সম্পাদিত হয়েছে ১৭:১০টার সময়, ২৮ ডিসেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

